
Nunat Avannarliit Killiit Siunnersuisogatigiiffiata Savalimmiuni, Kalaallit Nunaanni
Islandimilu ~ Naalakkersuisunut ~ kaammattuutigaa  aalisarnermi ilinniartitaanerit
eqqarsaatigalugit nunat akornanni sulegatigiinnissamut periarfissat misissoqqullugit.

Nunat Avannarliit Killiit Siunnersuisoqatigiiffiata Savalimmiuni, Kalaallit Nunaanni Islandimilu
Naalakkersuisunut kaammattuutaa aalisarnermi ilinniartitaanerit egqarsaatigalugit nunat taakkua
akornanni  sulegatigiinnissamut  periarfissat misissornegarnissaannut sammititaq  Siumumiit
imaattumik ogaaseqarfigissavarput.

Nunat sanilerisagut assigalugit aalisarnikkut inuussutissarsiorneq nunatta nappatigaa,
taamaattumillu aalisarnerup ineriartortittuarnissaa naleqqussartuarnissaalu pisariagartuarluni.

Nunat Avannarliit Killiit Siunnersuisoqgatigiiffiata kaammattuutaanut Siumup isumagataanera
ogaatigissavara, matumani aalisarnermi ilinniartitaanerit eqgarsaatigalugit nunat taakkua akornanni
sulegatigiinnissamut periarfissanik misissuisogarnissaa egqarsaatigalugu.

Nunatsinni aalisarnikkut inuussutissarsiorneq tassaavoq inuussutissarsiuteqarnermi pingaarnersag,
taamaammallu  aalisarnerup ineriartortittuarnissaanik  nalimmassartuarnissaanillu  sulinerup
nukittorsartuarnissaa pingaarutegarluinnarpoq — aamma nunat pinegartut akornanni.

Nunatsinni aalisarnerup silarsuaani ullumikkornit suli pikkorissusegarnerulluta
ingerlariaqqissinnaasariagartugut Siumumi isumagarpugut, tassami assersuutigalugu
suliareqqiisarnerit atortorissaarutitigullu siuarsaaniarnerit eqgarsaatigiinnarlugit inuussutissarsiutip
pitsaanerusumut inissinnegarnissaanut annertuumik alloriartitsisinnaanerat

qulakkeegataaffigisariagarparput.

Siumumi ilisimalluarparput ilinniartitaaneq tassaasoq aningaasarsiornermi
ingerlallualernerunissamut  sakkussat pingaarnerit ilaat, taamaammat aalisarnerup iluani
ilinniartitaanerit eqqarsaatigalugit periarfissanik suli pitsaanerusunik ujartuinissat ilassilluarpagut.
Nuna sanilerisarput Island giviaanaraani annertuumik aalisarnerup iluani ilinniartitsinerit
ingerlappai, taamaalilluni suliffissuagarnikkut aalisariuteqarnikkullu patajaattumik
siuvariartorfiusumillu ingerlatsisogarluni.

Siumumiit taamatut naatsumik ogaaseqarluta siunnersuut manna tamakkiisumik taperserparput.

